
E Faʻafeiloai atu le Aufono a le Soifua Maloloina o le Itumalo a Aukilani
Ua matou tuʻuto e galulue faʻapaʻaga faʻatasi ma oe ia ausia taunuuga sili ona lelei e mafai ona maua, aʻo 
e i ai i la matou tausiga. Pe a e maua se tausiga po o se auaunaga mai ia i matou, o ou aiā tatau nei:

•	 Ia taulimaina i le alofa, faʻatauagafau ma le faʻaaloalo.

•	 Ia tutusa [fea] le taulimaina e aunoa ma se faʻailoga tagata.

•	 Ia aafia i lau tausiga ma togafitiga.

•	 Ia faʻaaloalogia ou manaoga faʻaleaganuu.

•	 Ia faʻamatalatala atu ia te oe lou tulaga, ma ia iloa po o ā au filifiliga, aogā ma ni tulaga e ono lamatia 		
	 ai. Atonu e le o taimi uma e mafai ona tupu ai lenei tulaga i togafitiga faʻafuasei faʻananati.

•	 O le a faʻailoa muamua atu e tagata e tausia oe i latou lava ma taʻu atu o latou suafa ma o latou tiute i 		
	 le tausiga o oe.

•	 Ia faʻalogo ma tuʻu atu ni faʻamatalaga i se ala e te malamalama ai, e aofia ai le faʻaaogā o se tagata 		
	 faʻamatalaupu pe a manaomia.

•	 Ia puipuia le le faʻalauaiteleina [o ou tulaga] ma ia le faʻalauaiteleina ou faʻamatalaga.

•	 Ia i ai se tagata o le aiga po o se tagata e lagolagosua ia te oe i le tele o le taimi. Atonu e i ai taimi e le 		
	 mafai ai lenei tulaga ona o mafuaʻaga mo le saogalemu.

•	 Ia fai lau oe lava faʻaiuga e uiga i le vaʻaiga o oe. 

•	 Ia fai atu leai pe sui lou mafaufau e uiga i se vaega o le tausiga o oe. 

•	 Ia faʻamatalatala atu ia te oe soo se togafitiga, suesuega, po o faʻatinoga e faia.  

•	 Ia talosagaina oe mo lau maliega tusitusia pe tuʻugutu aʻo leʻi faia soo se togafitiga po o se faʻatinoga. 		
	 Afai e le mafai ona e talanoa mai i a oe lava faʻaiuga, matou te ono tapā se finagalo o lou aiga po o le 		
	 whānau.

O nei aiā tatau uma e faʻaaogā foi pe afai e talosagaina oe e auai i se sailiiliga faʻalesuesuega po o ni 
aoaoga mo le aoaoina faʻamasani o le aufaigaluega.

O nei aiā tatau ua faʻavae lea i le Code of Health and Disability Consumerʻs Rights [Aiaiga o Aiā Tatau o le 
Soifua Maloloina ma Manaoga Faʻapitoa o Tagata e Faʻaaogaina Auaunaga]. E mafai ona e maua se kopi 
atoa o nei aiā tatau i le uepisaite o le Health and Disability Commissioners [Taitai o le Soifua Maloloina ma 
Manaoga Faʻapitoa] i le www.hdc.org.nz

O tulaga matou te manaomia mai ia te oe:
•	 I soʻo se taimi e mafai ai, ia e aʻafia i togafitiga ma le tausiga o oe.
•	 Lagolago i ou togafitiga ua uma ona [e] ioeina.
•	 Tuʻuina mai ni faʻamatalaga e ono fesoasoani i le tausiga ma le togafitia o oe.
•	 Ia magafagafa i manaoga ma lē faʻalavelave i isi.
•	 Faʻaaloalo i tagata faigaluega uma o le ASI a Aukilani.
•	 Faʻaaloalo i meatotino e ānaina e le ASI a Aukilani.
•	 Faʻamamalu la matou tulafono e leai se ulaula.

O Ou Aiā Tatau



O le le faʻalauaiteleina o ou [faʻamatalaga]
O fomai, tausisoifua, ma isi tagata tomai faʻapitoa o le soifua maloloina o ē e feagai tonu ma le tausiga o 
oe, o le a mafai ona latou iloa ou faʻamatalaga faʻalesoifua maloloina ina ia lelei ma saogalemu lo latou 
tausiga o oe. E mafai foi ona tagai isi tagata faigaluega o le ASI a Aukilani i ou faʻamatalaga mo galuega 
faʻaleofisa, ma le faʻaleleia atili o le auaunaga, aoaoga ma i nisi o tulaga mo suesuega faʻafomai. 
O taimi uma o le a matou:
•	 Taulima faʻalilolilo ai faʻamatalaga e uiga ia te oe.
•	 Tuʻu atu le avanoa e te tagai ai i ou faʻamaumauga.
•	 Talia lau talosaga mo le faʻasaʻoina o ou faʻamaumauga.
•	 Talanoa atu e uiga i lau talosaga ia le faʻamatuʻu atu faʻamatalaga e uiga ia te oe.

E ono faʻailoa atu faʻamatalaga e uiga i lou soifua maloloina, i se isi auaunaga faʻalesoifua maloloina 
e aʻafia i au togafitiga po o le, pe afai e faʻatagaina e le tulafono. Mo nisi faʻamatalaga e uiga i le le 
faʻalauaiteleina o ou faʻamatalaga, telefoni i le: (09) 367 0000 e talanoa atu i le Pule o Tulaga e Le 
Faʻalauaiteleina o le ASI a Aukilani [Auckland DHB Privacy Officer].

O le mea e fai pe afai e te le o fiafia i le tautua o le tausiga o loo tuʻuina atu ia te oe
Afai e i ai se faʻafitauli po o sau faʻaseā i le tautua po o le tausiga na faia ia te oe po o se tagata o lou aiga, 
e sili lava le fofō loa i le taimi lava lena. E mafai ona e faia lea i le talanoa atu ia i latou na tausia oe, po o 
le tausisoifua, po o le faʻatosaga taitai, o le atufālega po o le falemaʻi o loo e i ai.

Afai e te le fia talanoa i tagata o loo tausia oe, po o le, afai foi e leʻi faʻamalieina oe i le latou tali, e mafai 
ona e faʻafesootaia le matou Consumer Liaison Team:

	 feedback@adhb.govt.nz. 

	 09 375 7048 

	 Consumer Liaison Team, Auckland DHB, Private Bag 92024, Auckland

O le a le isi mea e sosoo ai?
O le a matou faʻailoa atu lo matou mauaina o lau faʻaseā po o le atugaluga i totonu o aso faigaluega e lima 
mai le aso matou te mauaina ai. O le a matou faia le mea sili e tuʻu atu se tali atoa i se vave e mafai ai. 
Afai matou te iloa o le a sili atu i le tasi le masina le umi, o le a matou logoina atu lava oe. 
E le tuʻufaʻatasia lau faʻaseā ma faʻamaumauga o lou soifua maloloina, ma e leai se mea e aʻafia ai fua le 
tausiga o oe i le lumanai.

O le mea e fai pe afai e te le fiafia i la matou faʻagasologa
Afai e le faʻamalieina oe i le ala matou te taulimaina ai lau faʻaseā, e mafai ona e faʻafesoʻotaʻia le Taitai 
o le Soifua Maloloina ma Manaoga Faʻapitoa [Health and Disability Commissioner] i le telefoni: 0800 
112 233 pe faʻatumu le fomu i luga o le initoneti o loo i le uepisaite a le Taitai o le Soifua Maloloina ma 
Manaoga Faʻapitoa i le: www.hdc.org.nz 
Matou te fia faʻalogo foi pe afai na ausia ou faʻamoemoega e sui o le matou vaega. Afai e te fia tuʻuina 
mai se faʻamālō i se tasi o le matou aufaigaluega, faʻamolemole faʻafesootai le Consumer Liaison Team 
(faʻamatalaga o loo i luga). 

O isi mamanu ma gagana 
Afai e te finagalo e faʻamatamata tetele ia faʻamatalaga nei, faʻamolemole fesili i 
se tasi o le vaega o le ASI a Aukilani pe asiasi ane i le matou uepisaite 
www.adhb.govt.nz


